
Birja faoliyati tahlil qilindi. Monopol va yuqori 
likvidli mahsulotlarni ishlab chiqarish va iste’mol 
qilishning yillik, choraklik va oylik jadvallari hamda 
ularni birja savdolariga qo‘yish mexanizmlarini 
ishlab chiqish bo‘yicha takliflar berildi.

2. “2021 yil yakunlari bo‘yicha birja savdolarida 
monopol va yuqori likvidli mahsulotlarning 
sotilishi to‘g‘risida ma’lumot”

“2020 yilda O‘zbekistonni barqaror rivojlantirish 
vazifalari va milliy maqsadlarni amalga 
oshirishning asosiy natijalari” mavzusi bo‘yicha
ixtiyoriy milliy hisobot tayyorlandi.

3. “2020 yilda O‘zbekistonni barqaror 
rivojlantirish vazifalari va milliy maqsadlarni 
amalga oshirishning asosiy natijalari”

O‘zbekiston Respublikasi Prezidenti 
Sh.M.Mirziyoyev rahbarligida 2021-yil 14-dekabr 
kuni “2022 yilda hududlarda xizmatlar sohasini 
yanada rivojlantirish chora-tadbirlari” mavzusiga 
bag‘ishlangan videoselektor yig‘ilishida 
belgilangan vazifalar ijrosini ta’minlash 
maqsadida Xorazm viloyati misolida mahallalarda 
xizmat ko‘rsatish sohasining holati tahlil qilindi.

4. “Mahallalarda xizmat ko‘rsatish va servis 
sohasini rivojlantirish salohiyati va mexanizmi” 
(Xorazm viloyati misolida)

Investitsiyalarning sanoat tarmoqlariga jalb 
qilinishi, taqsimlanishi va ulardan samarali 
foydalanilishi tahlil qilindi. Sanoat tarmoqlariga 
umumiy va xorijiy investitsiyalarni jalb etish va 
ulardan foydalanish siyosatining samaradorlik 
indekslari hisoblab chiqildi.

Tahlillar asosida mahallalar miqyosida 
xizmat ko‘rsatish va servis sohasini rivojlantirish 
imkoniyatlari aniqlanib, uni amalga oshirish 
mexanizmi bo‘yicha takliflar ishlab chiqildi.

5. “Sanoatga kiritilgan investitsiyalar 
samaradorligini baholash”

            irlashgan Millatlar Tashkilotining 			 
            Taraqqiyot dasturi, Yevropa Ittifoqi va Adliya       	
            vazirligining buyurtmasi bo‘yicha “BMTTD 
loyihasi doirasida PMTI xodimlari tajriba tariqasida 
tanlab olingan 2 ta tumanda samaradorlikning 
muhim ko‘rsatkichlari tizimini joriy etish” deb 
nomlangan loyihada ishtirok etmoqda.

1.4. Hamkorlikda 
bajarilayotgan ilmiy ishlar

B

Institut ekspertlari mahalliy ijro hokimiyati 
faoliyatini samaradorlikning muhim ko‘rsatkichlari 
(KPI) asosida baholash bo‘yicha Kosonsoy va 
Dehqonobod tumanlarida mahalliy hokimiyat 
vakillari uchun seminar-trening o‘tkazdi.

2020-2022 yillarda Samarqand viloyatida davlat va 
hududiy investitsiya dasturlarini amalga oshirish 
natijalari, investitsiya loyihalarini amalga oshirish 
jarayonida yuzaga kelayotgan  muammolar 
va ularning sabablari joylarga chiqib o‘rganildi 
hamda ularni bartaraf etish bo’yicha aniq takliflar 
ishlab chiqildi. Samarqand viloyatidagi 2 ta shahar 
va 14 ta tumanda 87 ta investitsiya loyihasining 
amalga oshirilishi o‘rganildi.

Ishchi guruh a’zolari Samarqand viloyatining 
infratuzilmalarini o‘rganish maqsadida elektr 
energiyasi, tabiiy gaz ta’minoti, ichimlik suvi, 
yo‘l-transport sohalariga oid ma’lumotlar bilan 
tanishdi va davlat dasturlari doirasida 2017-
2021 yillarda amalga oshirilgan ishlarga oid 
ma’lumotlarni tahlil qildi.

Tadqiqot jarayonida tuman va shaharlarda aholi 
va tadbirkorlik subyektlari o‘rtasida so‘rovlar 
o‘tkazildi, tuman va shaharlarning rivojlanish 
ko‘rsatkichlari tahlil qilindi, shuningdek, qabul 
qilingan dasturlar doirasida ko‘zlangan 
maqsadlarga erishish darajasi baholandi.

2. Prognozlashtirish va makroiqtisodiy tadqiqotlar 
instituti xodimlari tomonidan Farg‘ona viloyatida 
“Hududlarda aholi farovonligi va kambag‘allik 
darajasini baholash” mavzusida so‘rov o‘tkazildi. 
(Inson kapitalini rivojlantirish va ijtimoiy 
tabaqalashuv masalalari bo‘yicha loyiha xodimlari 
tomonidan).

So‘rov davomida Farg‘ona shahri va viloyatida 
joylashgan 32 ta mahalladagi 432 ta xonadon 
qamrab olindi. Maxsus tayyorlangan so‘rovnoma 
uy xo‘jaliklari pasporti, uy xo‘jaligi a’zolarining 
salomatligi, daromadi va bandligi, aholiga 
ko‘rsatilayotgan xizmatlarni o‘z ichiga olgan. 
Tadqiqot natijalari tahliliy axborot ko‘rinishida 
tayyorlandi.

3. Jizzax viloyati bo‘yicha maxsus tuzilgan 
so‘rovnoma asosida tayyorlangan hamda viloyat 
tumanlarida aholi farovonligini ta’minlashda 
erishilgan yutuqlar, mavjud muammolar, ijtimoiy 
xavf-xatarlarni qamrab olgan tahliliy hisobot 
Iqtisodiy taraqqiyot va kambag‘allikni qisqartirish 
vazirligiga yuborildi. Shu bilan birga Jizzax viloyati 
misolida ta’lim darajasining ish haqiga ta’siri 
baholandi.

13Prognozlashtirish va makroiqtisodiy tadqiqotlar institutining 2022 yil birinchi yarmidagi faoliyati haqida





III.  KADRLARNI III.  KADRLARNI 
TAYYORLASHTAYYORLASH
3.1. Doktoranturada ilmiy 
kadrlarni tayyorlash

3.2.Ilmiy Kengash faoliyati

Institut doirasida O‘zbekiston Respublikasi 
Vazirlar Mahkamasining 2017 yil 22 maydagi  
304-sonli Qaroriga asosan doktorantura va 
mustaqil-izlanuvchi shaklida fan doktori (DSc) 
va falsafa doktori (PhD) ilmiy darajasini olish 
uchun 08.00.02 – “Makroiqtisodiyot” va 08.00.12 - 
“Mintaqaviy iqtisodiyot”  mutaxassisliklari bo‘yicha 
kadrlar tayyorlanmoqda. 

Hozir institutda 31 nafar mustaqil izlanuvchi 
(4 nafari xotin-qizlar) “Makroiqtisodiyot” va 
“Mintaqaviy iqtisodiyot” ixtisosliklari bo‘yicha 
tahsil olmoqda.

Ularning 19 nafari “Makroiqtisodiyot”, 12 nafari 
“Mintaqaviy iqtisodiyot” ixtisosligi bo‘yicha oliy 
ta’limdan keyingi ta’lim yo‘nalishida mustaqil 
izlanuvchilar sifatida tahsil olayapti.

Doktorantlar, tayanch doktorantlar va mustaqil 
izlanuvchilarning ilmiy faoliyati samaradorligini 
baholash maqsadida Institut direktorining 
2021 yil 9 dekabrdagi 176–U-son “Ilmiy 
izlanuvchilar faoliyati samaradorligi monitoringi 
tartibi to‘g‘risida”gi buyrug‘iga asosan har chorak 
yakunida monitoring amalga oshirilmoqda.

Institut huzurida Iqtisodiyot fanlari doktori ilmiy 
darajasini olish uchun dissertatsiya himoyasi 
bo‘yicha O‘zbekiston Respublikasi Vazirlar 
Mahkamasining 2019 yil 24 iyundagi №521-sonli 
Qarori hamda O‘zbekiston Respublikasi 
Vazirlar Mahkamasi huzuridagi Oliy attestatsiya 
komissiyasining 2020 yil 31 dekabrdagi 
№ 455-sonli Qarori bilan tasdiqlangan 
DSc.14/30.12.2019.I.84.01 raqamli ixtisoslashgan 
Ilmiy Kengash tuzilgan.

2022 yilda bir doktorant (S.Abdurahimova) 
fan doktori (DSc) ilmiy darajasini olish uchun 
dissertatsiya ishini muddatidan oldin himoyaga
taqdim etdi.

Ilmiy xodimlar, ayniqsa, yoshlarning intellektual 
salohiyatini oshirish maqsadida ilmiy - 
metodologik seminar tashkil etilgan va u tizimli 
ravishda ish olib bormoqda. Seminarda 
xodimlarning tahliliy ishlanmalari va 
doktorantlarning dissertatsiyalari muhokama 
qilinadi.

Bugungi kunda institutda tahsil olayotgan 
doktorantlar va tayanch doktorantlar soni 
14 nafarni tashkil etadi. Ularning 7 nafari 
xotin-qizlar. 

Mazkur ilmiy izlanuvchilarning 5 nafari 
doktorantlar va 9 nafari tayanch doktorantlar 
bo‘lib, “Makroiqtisodiyot” va “Mintaqaviy 
iqtisodiyot” ixtisosliklari bo‘yicha ilmiy darajaga 
ega bo‘lishni maqsad qilgan. 

3.3. Vebinarlar

3.4. Malaka oshirish kurslariIlmiy Kengashga 08.00.02 - “Makroiqtisodiyot” 
ixtisosligi bo‘yicha dissertatsiyalarni qabul 
qilish va 08.00.12 - “Mintaqaviy iqtisodiyot”, 
08.00.03 - “Sanoat iqtisodiyoti” ixtisosligi bo‘yicha 
dissertatsiyalarni bir martalik himoyaga qabul 
qilib olishga ruxsat etilgan.

Prognozlashtirish va makroiqtisodiy tadqiqotlar 
institutida institutning yetakchi xodimlari 
va Tojikiston Respublikasi Davlat boshqaruvi 
organlari xodimlari delegatsiyasi ishtirokida 
uchrashuv bo‘lib o‘tdi.

PMTI mutaxassislari makroiqtisodiy modellarni 
ishlab chiqish tajribasi bilan o‘rtoqlashdi va uni 
amalda qo‘llash natijalarini namoyish etdi.

Xususan, Tojikiston delegatsiyasi vakillariga aniq 
prognoz-tahliliy muammolarni hal qilish uchun 
“Xarajatlar-ishlab chiqarish”  yondashuvidan 
foydalanish imkoniyati namoyish etildi.

Mutaxassislar makroiqtisodiy prognozlashda, 
jumladan, inflyatsiya jarayonlarini tahlil qilishda 
zamonaviy ekonometrik yondashuvlardan 
foydalanishga oid savollarga javob berdi.

Uchrashuv yakunida tomonlar makroiqtisodiy 
diagnostika va prognozlash sohasidagi 
hamkorlikni davom ettirishga kelishib oldi.

Muzaffar Karimov, Dilfuza Vahobova, Rahmon 
Paygamov va Elnora-xon Yakubova (PhD) 
falsafa doktori ilmiy darajasini olish uchun 
dissertatsiyasini himoya qildi. 

Shu bilan birga, Ilmiy Kengashda institutning bir 
doktoranti - Vasila Yarashova - fan doktori (DSc) 
ilmiy darajasini olish uchun dissertatsiyasini 
himoya qildi.

Institutda o‘tgan yarim yilda 33 ta vebinar 
o‘tkazildi. Institut ilmiy xodimlari institut 
doirasidagi vebinarlardan tashqari turli xalqaro 
tashkilotlar tomonidan o‘tkazilgan onlayn va 
offlayn vebinarlarning 66 tasida ishtirok etdi.

Misol:� Vebinar: “Makroiqtisodiy prognozda 
ekonometrik modellarni qo‘llash” (2 mayda 
o‘tkazilgan). 

Ma’ruzachi: Dr. Akram Hasanov1 o‘zining doktorlik 
dissertatsiyasini 2012 yilda Malayziyaning Putra 
universitetida himoya qilgan.

Institut xodimlari doimiy ravishda rejali tarzda 
o‘z malakasini oshirib kelmoqda. Jumladan, 
hisobot davrida xodimlardan biri (B.Karimov)   
Alisher Navoiy nomli Toshkent Davlat o‘zbek 
tili va adabiyoti universitetida davlat tilini 
chuqur o‘zlashtirish va ish yuritish bo‘yicha 
o‘quv kursida malaka oshirdi. Shuningdek, 
R-dasturlash bo‘yicha o‘quv kursida barcha 
loyihalardan xodimlar ishtirok etdi. Joriy yilning 
14 martida “Ko‘p o‘lchovli kambag‘allik indeksini 
ishlab chiqish” bo‘yicha BMTTD, Kambag‘allik 
va taraqqiyot bo‘yicha Oksford universiteti 
tashabbusi (OPHI) tomonidan tashkil etilgan 
onlayn o‘quv kursida sohaga tegishli xodimlar 
ishtirok etdi. 2022 yilning 16-27 may kunlari 
moliyaviy dasturlash bo‘yicha o‘quv seminari 
tashkil etildi. Bundan tashqari, 2022 yilning 28 
fevralidan 14 martiga qadar “Nutq 
madaniyati va notiqlik san’ati” mavzusida 
o‘tkazilgan o‘quv kursida barcha ilmiy xodimlar 
tahsil oldi.

1 Avstraliya Monash universiteti Malayziya kampusiga ishga kirishdan oldin, u Malayziyadagi Putra 
universitetida katta ilmiy xodim (post doctoral research fellow) bo‘lib ishlagan. Hozirda uning 
asosiy tadqiqot yo‘nalishlari vaqtli qatorlarni tahlil qilish va prognozlash, amaliy ekonometrika va 
moliyaviy tebranishlarni modellashtirishga qaratilgan. 

Hisobot davrida kadrlar tayyorlash bo‘yicha 
quyidagi natijalarga erishildi, xususan, institut 
xodimlaridan 4 nafari: 

IV. GREEN HUB IV. GREEN HUB 
FAOLIYATIFAOLIYATI

Ayni chog‘da ekologik muammolar global 
darajaga ko‘tarilgan. “Yashil” iqtisodiyot 
konsepsiyasining tobora ommalashishi ko‘p 
jihatdan so‘nggi yillarda dunyo to‘qnashgan qator 
muammolar, avvalo iqlim, ekologiya, oziq-ovqat, 
moliyaviy va iqtisodiy inqirozlar bilan bog‘liq.

- iqlim o‘zgarishlari, uning iqtisodiyotga ta’siri 
bilan bog‘liq jarayonlar, “yashil” iqtisodiyot va 
“yashil” ish o‘rinlariga oid qoidalar haqida 
iqtisodiy faoliyatning barcha ishtirokchilari 
xabardorligini oshirish;

- “yashil” iqtisodiyot va “yashil” o‘sish sohasida 
keng ma’lumotlar va tadqiqotlar bazasini yaratish;

- shakllantirilgan baza va bilimlardan 
ishtirokchilarning barchasi foydalana olishi uchun 
sharoit yaratish.

Iqtisodiy taraqqiyot va kambag‘allikni qisqartirish 
vazirligi qoshidagi ilmiy-tadqiqot muassasasi 
bo‘lgan PMTI “Green Hub”ni ushbu vazifani 
amalga oshirish maqsadida tashkil etdi. 
O‘zbekistonda “yashil” iqtisodiyotni rivojlantirish 
va barqaror “yashil” o‘sishni ta’minlash “Green 
Hub”ning asosiy vazifasi sifatida belgilangan. 
“Green Hub” bu sohadagi tadqiqot muassasalari, 
xalqaro moliyaviy institutlar, korxonalar va 
ekspertlarning birlashmalarini jalb qilgan holda 
“yashil” iqtisodiyot qoidalariga asoslanadi.

1. Mavjud texnologik taraqqiyot darajasi, 
investitsion resurslarning cheklanganligi va past 
uglerodli rivojlanishning yuqori kapital sig‘imliligi, 
kambag‘allikni qisqartirish va boshqa ijtimoiy 
vazifalarni hal etish zaruratini inobatga olgan 
holda milliy iqtisodiyotni “yashil” iqtisodiyotga 
aylantirishning milliy modelini shakllantirish.

PMTI “yashil” iqtisodiyotni rivojlantirish va 
barqaror “yashil” o‘sishni ta’minlash bilan bog‘liq 
masalaning muhimligini inobatga olgan holda 
Iqtisodiy taraqqiyot va kambag‘allikni qisqartirish 
vazirligi qoshidagi ilmiy tadqiqot muassasasi 
sifatida Green Hubni quyidagi maqsadlarni 
amalga oshirish uchun tashkil etdi:

- “yashil” iqtisodiyotni rivojlantirish va “yashil” 
o‘sishga erishish, jumladan, kambag‘allikni 
qisqartirishga qaratilgan umumiy maqsadlar 
bilan bog‘langan mutaxassislar tarmog‘ini tashkil 
etish;

- alohida investitsion loyihalarning istiqbolli 
ekanligini kompleks baholash va milliy 
iqtisodiyotning iqlim o‘zgarishlariga ijtimoiy 
taraqqiyot darajasiga zarar yetmagan holda 
moslashishi uchun eng yaxshi variantlarni qidira 
oladigan zamonaviy prognozlash va tahlil 
vositalarini ishlab chiqish;

Prognozlashtirish va makroiqtisodiy tadqiqotlar 
instituti O‘zbekistonda “yashil” iqtisodiyot va 
“yashil” o‘sishni o‘rganish va rivojlantirish uchun 
“Green Hub” (Yashil markaz) ni tashkil qildi.

“Green Hub” o‘z oldiga qanday maqsadlarni 
qo‘yadi? 

“Green Hub”ning missiyasi

“Green Hub”ning vazifalari

2. Uglerod izini baholash uchun real sektor 
tarmoqlari uchun ham, butun iqtisodiyot 
uchun ham, uning o‘rtacha va uzoq muddatli  
istiqboldagi taraqqiyotida turli ssenariylar va 
ustuvor yo‘nalishlarniko‘zda tutuvchi zamonaviy 
modellar jamlanmasini ishlab chiqish.

3. Past uglerodli muayyan investitsion 
loyihalarni tatbiq qilish oqibatlarini baholash 
uslubini nafaqat issiqxona gazlarini qisqartirish 
mezonlari, balki ularning resurslarni tejash va 
milliy iqtisodiyotning energiya sig‘imdorligi, 
yangi ish o‘rinlarini yaratish, davlat va aholi 
daromadlarining o‘sishiga qanday ta’sir qilishini 
baholash bo‘yicha ham puxta ishlab chiqish.

4. Past uglerodli iqtisodiyotning rivojlanishi 
va milliy iqtisodiyotning “yashil” iqtisodiyotga 
aylanishidagi ijobiy ijtimoiy ta’sirni kuchaytirish 
imkonini beruvchi investitsiyalarni jalb qilish 
uchun zarur institutsional muhitni yaratishga oid 
masalalarni tadqiq qilish.

5. “Yashil” iqtisodiyotni qo‘llab-quvvatlaydigan 
moliyaviy va nomoliyaviy mexanizmlarni ishlab 
chiqish.

PMTI bugunga qadar “yashil” iqtisodiyotni 
rivojlantirish bilan bog‘liq masalalar bo‘yicha 
yetarlicha tajriba to‘pladi:

- “Yashil iqlim fondi uchun loyiha taklifini 
tayyorlash bo‘yicha qo‘llanma” deb nomlanuvchi 
o‘quv qo‘llanmasi chiqarildi;

- suvdan foydalanish samaradorligi indeksi 
baholandi;

- 2020 yilda O‘zbekiston qishloq xo‘jaligida 
issiqxona gazlari chiqindilari hajmiga baho berildi;

- transchegaraviy uglerodni tartibga solish 
(CBAM) mexanizmining O‘zbekiston eksportiga 
ehtimoliy ta’siri o‘rganib chiqildi;

- PMTI xalqaro tadbirlarda “yashil” iqtisodiyot 
masalasiga alohida e’tibor qaratdi;

- “Suv hayot va kelajak asosidir!” videoroligi 
tayyorlandi;

- 2021 yilda ushbu yo‘nalishdagi mavzular bo‘yicha 
onlayn vebinarlar o‘tkazildi.

PMTIning “yashil” iqtisodiyot sohasidagi 
faoliyati 

V. XORIJIY V. XORIJIY 
TASHKILOTLAR TASHKILOTLAR 
BILAN HAMKORLIKBILAN HAMKORLIK
2022 yilning 20 aprelida Germaniya iqtisodiy 
guruhi (GET) hamda “Berlin Economics” 
bilan birgalikda PMTI da institutni xalqaro aql  
markaziga aylantirishda jahon standartlarini 
qo‘llash bo‘yicha bir qator seminarlar o‘tkazildi. 

III xalqaro reyting forumi, Toshkent, 7 may; 

Valday klubining “Rossiya-Markaziy 
Osiyo: beqarorlik sharoitida hamkorlik va 
taraqqiyot”mavzusidagi Markaziy  Osiyo 
konferensiyasi, 17-18 may (Rossiya);

Jahon banki tomonidan tashkil etilgan “iqtisodiy 
taraqqiyotni samarali boshqarish” dasturi bo‘yicha 
mintaqaviy konferensiya, 24-25 may;

Kambag‘allikni qisqartirish xalqaro forumi, 
Buxoro, 26-27 may.

“Turkiya Respublikasi Prezidentining 
O‘zbekistonga rasmiy tashrifi yakunlari: ko‘p 
tomonlama munosabatlarning yangi bosqichi” 
mavzuida xalqaro davra suhbati 
 Toshkent, 13 aprel;

GET eksperti, Shlezvig-Golshteyn federal yerining 
sobiq vaziri, janob Yost De Yager2  o‘z taqdimotida 
PMTIning bundan keyingi rivojlanishida xalqaro 
modelga mos bo‘lgan asosiy tamoyillarni taqdim 
etdi. 

Seminar natijalariga ko‘ra, hamkorlikning keyingi 
yo‘nalishlari belgilab olindi:

Institut ilmiy xodimlari xalqaro 
tashkilotlarning vakillari bilan 21 ta uchrashuv 
va 6 ta xalqaro anjumanda ishtirok etib, 
iqtisodiyotning turli yo‘nalishlarida hamkorlik 
qildi.

2 Yost de Yager 2009 yildan 2012 yilgacha Shlezvig-Golshteyn federal yerining fan, iqtisodiyot va 
transport vaziri bo‘lgan. U shuningdek, 2017 yilda iqtisodiy siyosat bo‘yicha dunyodagi yeng yaxshi 
15 ta ilmiy tadqiqot instituti ro‘yxatidan joy olgan Kil jahon iqtisodiyoti institutining faoliyatini 
baholash bilan ham shug‘ullangan.

- baynalmilallashish; 
- xodimlarni boshqarish strategiyasi;
- chiquvchi ma’lumotlarni nazorat qilish standarti 
va sifatini ta’minlash.

Institut xodimlari bir qator xalqaro anjumanlarda 
ham ishtirok etdi:

O‘zbekiston Iqtisodiy forumida dunyo va 
mintaqa ekspertlari bilan birgalikda 
muhokama qilingan dolzarb mavzu

VI. INSTITUT VI. INSTITUT 
XODIMLARIXODIMLARI
Institutda 2022 yilning 1 iyul holatiga ko‘ra, ilmiy 
xodimlarning shtatlar ro‘yxatida mavjud 53 ta 
o‘rindan 42 tasida ilmiy xodimlar faoliyat ko‘rsatib 
kelmoqda. Shularning 67 foizini erkaklar va 33 
foizini ayollar tashkil etadi. Faoliyat ko‘rsatayotgan 
ilmiy xodimlarning 22 nafari ilmiy darajaga ega. 
Ulardan 7 nafari fan doktori ilmiy darajasiga ega. 
Ilmiy darajaga ega xodimlarning 9 nafarini (41%) 
ayollar tashkil etadi.

2022 yilning birinchi yarmida jami 6 nafar 
boshqaruv xodimi, shu jumladan, 5 nafar ilmiy 
xodim ishga qabul qilindi. Ishga qabul qilingan 
xodimlarning ta’lim darajasi:

Institutga ishga olingan ilmiy xodimlar quyida 
keltirilgan nufuzli oliy ta’lim muassasalarida 
tahsil olgan:

Bakalavr – 1 nafar;
Magistr – 4 nafar;
PhD – 1 nafar.

Institutda 2022 yilda qabul qilingan ilmiy xodimlar quyida keltirilgan nufuzli oliy ta’lim 
maskanlarida tahsil olgan:

